
Poeżija	|	Termini	Letterarji	
	

Lista	ta’	termini	letterarji	li	se	ssibhom	utli	għas-sena	d-dieħla.	Uħud	minn	dawn	
m’għamilthomx	fit-tieni	sena,	iżda	jekk	taqra	l-ispjega	tinduna	li	huma	faċli	biex	tifhimhom.	
	

1. Metafora	
Kliem	jew	frażi	li	loġikament	ma	jagħmlux	sens	iżda	warajhom	ikun	hemm	paragun	
moħbi.	Eż.	il-Paternoster	li	jgerrex,	bis-setgħat	tal-kampnari	mirjieħa,	l-għefiered	(It-
Tokki	tal-Paternoster)	
	

2. Personifikazzjoni	
Meta	l-poeta	jew	kittieb	jagħti	kwalità	umana	lil	xi	ħaġa	li	mhix	bniedem	
Eż.	filwaqt	li	ħamra	x-xemx	tistaħba	wara	l-Fuqqanija	(Wied	Qirda)	
	

3. Similitudni	
Tixbih	jew	paragun	bejn	żewġ	affarjiet	bl-użu	ta’	kliem	bħal:	qisu,	donnu,	bħal,	
tistħajlu...	
Eż.	f’qalb	li	tħobb	tixgħel	bħal	ġamra	(Wied	Qirda)	
	

4. Onomatopea	
Kelma	li	turi	l-ħoss.	Eż.	Waqq	waqq	waqq	il-wiżż	ġol-għar	(Ġejja	x-Xita)	
	

5. Iperbole	
Meta	l-poeta	jesaġera	l-fatti	biex	jenfasizza	xi	ħaġa.	
Eż.	Lil	din	artek	minn	hawn	u	minn	hemm,	ma	tarax	ħlief	il-barka	li	tfejjaq	bi	ġmielha	
kull	semm	(Gelmus)	
		
	

6. Anafora	
Ir-ripetizzjoni	ta’	kelma	jew	iżjed	fil-bidu	ta’	versi	taħt	xulxin.	
Eż.	Fuq	għoljitek	Gelmus	irrid	nitla’	
					Fuq	għoljitek	naf	ninsa	kull	hemm	
	

7. Epiżewski	
Ir-ripetizzjoni	ta’	kelma	jew	aktar	wara	xulxin,	għall-enfażi.	 	
Eż.	U	kif	le,	jekk	ismek,	ismek	ħlief	il-għasel	ma	jfissirx	(Tifħira	lil	Malta)	
	

8. Mistoqsija	Retorika	
Mistoqsija	effettiva	li	għaliha	l-kittieb	ma	jkunx	qed	jistenna	tweġiba.	
Eż.	Imm’għaliex	ma	tistax	qalb	il-bniedem	toħloq	dinja	ta’	ġid	qalb	il-ġnus?	
	
Taħriġ	
	
a. Sib	iktar	eżempji	ta’	dawn	it-termini	letterarji	mill-poeżiji	li	għamilt,	kemm	din	is-

sena	u	kemm	fl-ewwel	sena.	Agħmel	lista	tagħhom	bl-eżempji	u	żommha.	
b. Ikteb	madwar	100	kelma	dwar	it-tema	tal-imħabba	u	ara	liema	poeżiji	taħseb	illi	

jidħlu	f’din	it-tema.	Tista’	tuża	xi	poeżiji	minn	tal-ewwel	sena	wkoll.	Agħti	eżempji	



ta’	versi	‘importanti’	li	jgħinuk	turi	dakli	tixtieq	tgħid		kif	ukoll	semmi	xi	termini	
letterarji	li	l-poeti	jużaw	biex	iwasslu	l-messaġġi	tagħhom.	
	
Qari	għas-sajf	
Hawnhekk,	għandek	ħolqa	fejn	se	ssib	lista	twila	ta’	kotba	li	huma	approvati	
uffiċjalment	għall-istudenti.	Fiha	hemm	kotba	indirizzati	lil	żgħażagħ	bejn	il-11	u	
s-16-il	sena.	Għandek	issib	xi	ħaġa	li	tgħodd	għalik	żgur.		
Ħu	gost	aqra	dan	is-sajf	J		
	 	

https://siggiewiprimary.files.wordpress.com/2015/07/dcm-146-lista-ta-kotba-tal-malti-approvata-11-16-il-
sena-2015.pdf 

	
	
	


